
Uttale frå Sunnfjord kommune 

 
Formannskapet i Sunnfjord kommune gjorde slikt vedtak 7.april 2022:  
 

Sunnfjord kommune sluttar seg til forslaget om høyring til domstolsreforma slik 
det kjem til uttrykk i saksframlegg datert 30.03.2022.  
 
Sunnfjord kommune tilrår at ein opprettheld noverande struktur for Sogn og 
Fjordane jordskifterett 

 
Sunnfjord kommune er oppteken av at vi skal ha ein domstolsstruktur som sikrar 
innbyggarane god rettstryggleik og tilgjengelege tenester. Dette er med å skape tillit 
og legitimitet til domstolen. Sunnfjord kommune meiner dette er ivaretake gjennom 
dagens organisering av domstolane.   
 
Sunnfjord kommune er oppteken av at ein opprettheld dagens struktur med tre 
rettsstader i Sogn og Fjordane og sikrar talet på faste dommarårsverk. Det gir 
raskare sakshandsaming og mindre grunnlag for habilitetsproblematikk. Eit stort og 
samla fagmiljø er òg viktig for dei tilsette og er med på å styrke rettstryggleiken for 
brukarane.  
 
Sunnfjord kommune meiner nærleiken til brukarane, den lokale forankringa og 
rettstryggleiken til kvar einskild innbyggar i rettskrinsen er ivareteke med dagens 
struktur. Sunnfjord kommune meiner òg Sogn og Fjordane jordskifterett er godt i 
gang med å vidareutvikle ein jordskiftedomstol med fokus på brukarane. 
 


